2004KO OTSAILAREN 23KO GOBERNU BILKURA

=========================================



Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

TOKI ADMINISTRAZIOKO DEPARTAMENTUA

====================================


Gobernuak izendatu ditu Oko eta Lergako udalerrietako presidente kudeatzaileak eta Narbarteko Kontzejuko Batzorde Kudeatzailea

_________________________________________________________________


Gobernuak Lidia Arbizu Andueza eta Ignacio Iriarte Marco izendatu ditu, hurrenez hurren, Oko eta Lergako udalerrietako presidente kudeatzaile. Izendapen hauek Alberto Catalán Higueras Toki Administrazioko kontseilariak proposatuta egin dira, Hauteskunde Araubide Orokorraren Lege Organikoarekin bat eginik, izan ere,  azkeneko udal hauteskundeetan aipatu bi udalerrietan ez zen hautagai zerrendarik aurkeztu.


Halaber, Gobernuak izendatu ditu Narbarteko Kontzejuko Batzorde Kudeatzaileko kideak: Luciano Iriarte Aguirre, Javier Arretxea Aguirre, José María Iriarte Arretxea, Itziar Huarte Garmendia eta Leandro Arregui Sagaseta.


Izendapen hauek egin dira hautagai zerrendarik izan ez zelako urriko kontzejuen hauteskundeetarako deialdian. Jakina denez, deialdi hau egin zen 2003ko maiatzeko hauteskundeetan hautagai zerrendarik izan ez zuten herrietarako.

Gobernuak onetsi du Araitz Ibarreko bandera

_____________________________________________



Nafarroako Gobernuak Araitz Ibarreko bandera onetsi du gaur goizean Alberto Catalán Higueras Toki Administrazioko kontseilariak proposatuta.


Uztailaren 2ko 6/1990 Foru Legeak ezarritakoari jarraikiz, Araitz Ibarreko Udalak onetsi zuen Osoko Bilkuran ideien lehiaketa bat bandera proiektu bat erredaktatzeko eta ondoko bilkura batean proiektua esleitu zen.


Ondoren, Udalak bandera onetsi zuen hasiera batez, udalaren erabaki baten bidez, eta erabaki hura jende aurrean jarri zen. Ez zen alegaziorik aurkeztu eta bandera onetsi zen gehiengoz.


Legeak agintzen duen bezala, Udalaren erabakia Nafarroako Gobernuari igorri zitzaion hark onets zezan.

INGURUMEN, LURRALDEAREN ANTOLAMENDU ETA TEXEBIZITZA DEPARTAMENTUA

==============================================================


Gobernuak %3,112an finkatu du korritu tasa 1994an finantza entitateekin sinatutako lankidetza akordioetara bildu diren etxebizitza arloko jarduketa babesgarrietarako maileguetan

_________________________________________________________________


Nafarroako Gobernuak Foru Dekretu bana onetsi ditu gaurko bilkuran, korritu tasa %3,112an finkatzen duena, 1994an finantza entitateekin sinatutako lankidetza akordioetara bildu diren etxebizitza arloko jarduketa babesgarrietarako mailegu kualifikatuetan.


Gogoratuko denez, ekainaren 23ko 58/1994 Foru Dekretuak arautu zituen 1994an finantza entitateekin sinatutako lankidetza akordioetara bildu diren etxebizitza arloko jarduketa babesgarrietarako mailegu kualifikatuen baldintzak, eta ezarri zuen aipatu maileguei dagokien urteko korritu tasa eraginkorra  (TAE) bost urtetan behin berrikusiko zela 1999ko lehen hiruhilekotik  maileguak amortizatu arte.


Beraz, korritu berrikusia bizirik dauden mailegu kualifikatuei aplikatuko zaie eta 2004ko martxoaren 1ean indarra hartuko du. Dekretuak dioenez, ezein kasutan finantza entitateek ez dute aplikatzerik izanen urteko korritu tasa eraginkor handiagorik, errealitatean aplikatzen diren ordainketa epemugen aldizkakotasuna kontutan hartu gabe.


Halaber, tasa eraginkor berrikusia mailegu hartzaileari dagokion tasa lagundua baino txikiagoa bada, bi korritu tasetarik lehenbizikoa baizik ez da aplikatuko.

EKONOMIA ETA OGASUN DEPARTAMENTUA

=====================================

Foruzaingoak erabiltzen ez dituen 22 ibilgailu txartarrarako saldu ditu Gobernuak
_________________________________________________________________



Nafarroako Gobernuak onetsi du gaurko bilkuran Foruzaingoak erabiltzen ez dituen 22 ibilgailu "Recuperaciones Valdizarbe S.L." enpresari saltzea txatarra bihur ditzan. Salmentaren salneurria 3.005 eurokoa da.


Lotea erosi duen enpresak eskaintzarik onena egin zuen aurkezten ziren hiru enpresen artean. Orain, enpresak ibilgailuak deskontaminatu eta txatarra bihurtzeko betebeharra dauka. Bi operazio horiek behar bezala ziurtatu behar dira.

NEKAZARITZA, ABELTZAINTZA ETA ELIKADURA DEPARTAMENTUA

=======================================================

Herrilur baten desafektazioa onetsi da Puiun lur horren erabilpena lagatzeko
_________________________________________________________________


Nafarroako Gobernuak  onetsi du foru dekretuz Puiuko Udalaren herrilur baten desafektazioa  gero lur horren erabilpena lagatzeko.


Zehatz-mehatz, 6.380 metro karratuko lurra da "Solanoa" izeneko parajean kokatua eta hango 5. Poligonoko 219 eta 381 lurzatiei dagokie. Desafektazioaren xedea da lur hori "M. Torres Diseños Industriales, S.A." enpresari lagatzea 30 urteko epe luzagarriaz,  bertan hiru sorgailu eoliko eta transformazio zentro bat paratu eta  zentroak behar duen sarbidea egiteko. 

HEZKUNTZA DEPARTAMENTUA

==========================

Nafarroako Euskararen Kontseiluko kide berriak izendatu dira
_________________________________________________________________


Nafarroako Gobernuak foru dekretu bat onetsi du Nafarroako Euskararen Kontseiluko kide berriak izendatzeko.


Horrela bada, beren karguengatik, Hezkuntza kontseilaria izanen da Nafarroako Euskara Kontseiluko kide -buruorde lanetan-, bai eta Eskola eta Lanbideen Irakaskuntzaren zuzendari nagusia ere, Hezkuntzako zuzendari nagusia ordezkatuko duena.


Halaber, euskara eta euskal kulturaren arloan izen ona duten pertsona gisa Adoración López Jurío izanen da Kontseiluko kide, Julen Calvo Jiménez-en ordez, eta Iñaki Ayesa Ajona, José Andrés Álvaro Ocáriz-en ordez.


Gobernuak Julen Calvo Jiménez Nafarroako Euskararen Kontseiluko idazkari izendatu du. Julen Calvo Programazio, Ikerketa eta Hizkuntza Garapenaren Zerbitzuko zuzendaria da Unibertsitate eta Hizkuntza Politikarako Zuzendaritza Nagusiaren barrenean.

IZENDAPENAK
=============


Nafarroako Gobernuak ondoko izendapen hauek onetsi ditu gaurko bilkuran:

Toki Administrazio Departamentua


María Iparraguirre Picabea, Aholkularitza eta Toki Entitateekiko Kooperazio Zerbitzuko zuzendaria.


Carlos Hernández Hernández, Elkarteen Ikerketen Ataleko burua.

Gizarte Ongizate, Kirol eta Gazteri Departamentua


Gloria Bes Sevil, Programa eta Instalakuntzen Kalitatea eta Ikuskaritzaren Ataleko buru Gizarte Ongizate Zuzendaritza Nagusiaren barrenean.

